
					此页尚未校对




　〈誥靈寶人卽前蒙宰進之子博學能文所著有通鑑前編圖書管身諸書傳于世〉

六月南京太廟災○建皇史宬于重華殿西貯九朝寶訓

及實錄

八月御史李䙫奏曰江北之軍有京操而無漕運江南之

軍有漕運而無京操獨鳳陽早衛且運且操勞苦爲甚且

陵寢高墙皆在其地見在廵守者僅二千耳卒然有警誰

與禦之請遣鳳陽八衛京操三分之一以備緩急報可

十月　上在南郊齋宮自製大報歌一章出示大學士張

孚敬等命和賛佐戒進之辭以進留覽○治郭麒奸訐之

罪

　〈先是內官童源吿故太監張永弟容不法幷討永墳建造違制及㘈　皇城龍脉詔下所司勘報永墳與風水〉

　〈無礙第侈大越制　詔損減如式事竣久矣至是容奴郭祿爲所逐思有以傾之乃祖源故智誣構承墳犯龍〉

　〈脉容不行遷改去歲又將妻陳氏竊葬窕內致哀沖太子不永令其子郭麒陳牒錦衣衛帶俸指揮閻紀爲之〉

　〈轉奏紀麗妃閒氏父也　上謂輔臣日此䟽甚無謂人命定自天矧積後人福則在其祖父之德顧朕不逮〉

　〈皇祖皇考深仁厚澤耳誠如紀言則舉皆可以如是也有是理耶朝臣張孚敬等因奏近年無籍小人競爲浮〉

　〈辭嚇詐人則錦衣雖見任官無受詞訟例紀係帶俸乃受郭麒吿詞爲之轉奏具爲郭麒主使甚明此風若漸〉

　〈長未免有傷　皇上平明之治請嚴治之得　旨郭麒挾詐害人主使閻紀瀆奏其令法司逮訊重問報紀貸〉

　〈之祿計實乃復其奏訏永如紀奏且誣其與親王交通令妻陳氏衣男子服懷䟽闌入午門前爲麒聲𡨚詔鎮〉

　〈撫司執付法司如前　旨從重擬報法司乃論祿麒及諸朋謀奸首俱發邊計充軍詔如擬初郭勛以張永故〉

　〈有憾于恃一清乃乘霍韜劾奏一清使永奴朱繼宗吿容爲私犯語㳓禁中容于一清俱得罪繼宗宥不問自〉

--

　〈是吿訐遂熾至此容凡三被奴吿矣而初聞衆惴惴羅興大獄賴　上聖明察其誕置諸奸重典中外大悅而〉

　〈吿訐風少哀〉

建九五齋精一堂爲祭祀齋居之所命孚敬于東室繪敬

一二字及誠意正心四字西取漢文帝止輦受諫唐太宗

納魏徵十思䟽爲圖于是孚敬等恭詣恭默室睹龍馬神

龜丹鳳三圖復誤賜覲文華殿頌及詩以進優詔答之○

侍讀廖道南進九五齋恭默室頌因謮御製詩文增入廟

典從之

十二月田州廵檢盧蘇殺其主岑邦相

　〈按廬蘇矜興復功益肆專横漸與邦相隙陰令黨刺之不克邦相紏黨伐蘇敗還蘇乃攻邦相投之都御史陶〉

　〈諸言邦相病死無後立其子芝猛仲子邦佐爭立亂作事聞下督府及蔡經代撫亦日兩江苦兵革久矣邦相〉

　〈逐母虐下蘇爲衆殺怨耳其勿閒官之如故諸土官拊庸歎日殺人不罪弒主無刑吾輩首足腎腸皆懸于僕〉

　〈妾矣〉

乙未〈嘉靖十四年〉

正月瑞雪降夏言進時玉賦○改建世廟于太廟左方○

莊肅皇后崩〈武宗后也〉○夏言請定七廟曰復古廟制太廟南

向　太宗特建文祖世室爲百世不遷以下昭穆各三廟

帝從之曰郊祀數歲矣廟制未成尊祖敬宗之道謂何其

速建之

三月禮部請太行莊肅皇后謚孚敬以爲宜用二字四字

